
Фармацевтикалық заттардың су, топырақ және тірі ағзаларда 

анықталуы – қазіргі жаһандық экологиялық мәселелердің бірі. Оның негізгі 

себептері – дәрілік препараттарды шамадан тыс қолдану және 

пайдаланылмаған немесе мерзімі өткен дәрілерді дұрыс жоймау. Сондықтан 

дәрілік қалдықтарды қауіпсіз жинау мен жою жүйелерін дамыту, сондай-ақ 

халықтың экологиялық сауаттылығын арттыру маңызды.Зерттеуде 2016-

2026 жылдар аралығында жарияланған 48-ден астам ғылыми мақалаға талдау 

жасалды. Нәтижесінде көптеген елдерде тұрғындардың дәрілерді көбіне 

тұрмыстық қоқысқа тастайтыны немесе кәріз жүйесіне ағызатыны 

анықталды. Бұл жағдай арнайы қабылдау бағдарламалары бар 

мемлекеттерде де кездеседі, яғни қолданыстағы жүйелердің тиімділігі 

жеткіліксіз. Сонымен қатар, соңғы зерттеулер қоршаған ортада 

антибиотиктер, гормондық препараттар және ауырсынуды басатын дәрілер 

қалдықтарының көбеюін көрсетіп отыр. Мәселенің негізгі себептері – 

халықтың ақпараттану деңгейінің төмендігі және экологиялық білімнің 

жеткіліксіздігі. Сондықтан ақпараттық-ағартушылық жұмыстарды 

күшейту, халықтың экологиялық мәдениетін арттыру және дәрілік 

қалдықтарды басқару жүйесін жетілдіру қажет. 

КІРІСПЕ 

Технология мен медицинаның дамуы адамдардың өмір сүру сапасын 

жақсартып, әлем бойынша орташа өмір сүру ұзақтығын арттырды. 

Дүниежүзілік денсаулық сақтау ұйымының мәліметтері бойынша, соңғы 

онжылдықтарда өмір сүру ұзақтығы айтарлықтай өсіп, COVID-19 пандемиясы 

кезеңіндегі төмендеуден кейін қайта қалпына келу үрдісі байқалуда. 2026 жылы 

әлем бойынша орташа өмір сүру ұзақтығы шамамен 74 жасқа жақындайды деп 

күтілуде.Сонымен қатар, қазіргі әлеуметтік, экономикалық және технологиялық 

өзгерістер семіздік, қант диабеті, жүрек-қан тамырлары аурулары мен қатерлі 

ісік сияқты өркениеттік аурулардың таралуына ықпал етуде. Халық санының 

қартаюы мен созылмалы аурулардың көбеюіне байланысты дәрілік 

препараттарды тұтыну деңгейі де артып келеді. Соңғы зерттеулерге сәйкес, 

гипертензияға қарсы дәрілер, холестеринді төмендететін препараттар, диабетке 

қарсы дәрілер және антидепрессанттарды қолдану көрсеткіштері тұрақты түрде 

өсуде. Әсіресе созылмалы ауруларды ұзақ мерзімді емдеуге арналған дәрілерге 

сұраныс жоғарылаған. Бұл жағдай фармацевтикалық қалдықтардың көлемін 

арттырып, олардың қоршаған ортаға әсерін күшейтуде [1]. 

Рецептсіз сатылатын дәрілерді қолдану да көбейіп келеді, себебі олар 

қолжетімді әрі арзан. Германияда жүргізілген зерттеу респонденттердің 40.2%-

ы соңғы жылдары дәрілер немесе тағамдық қоспалар пайдаланғанын көрсетті. 

COVID-19 пандемиясы кезінде өздігінен емделу кең таралып, кейбір елдерде 

ивермектин сияқты дәрілер рецептсіз қолданылатын дәрілер ретінде сатылды 

[2,3]. 

Антибиотиктерді шамадан тыс пайдалану да маңызды мәселе болып отыр. 

2023-2024 жылдары олардың жаһандық тұтынуы 65%-ға өсті, ал кейінгі 

жылдары бұл өсім жалғасты. Антибиотиктердің қоршаған ортада жиналуы 

экожүйеге зиян келтіріп, биоәртүрлілікке әсер етеді. Сонымен қатар, олардың 

артық қолданылуы антибиотиктерге төзімділіктің дамуына әкеледі. Кейбір 

антибиотиктер қоршаған ортада ұзақ уақыт сақталып, үлкен аумақтарға 

таралуы мүмкін [4,5]. 

Фармацевтикалық заттардың қоршаған ортаға таралуының негізгі 

себептері – дәрілердің адам мен жануар ағзасынан шығарылуы және 

пайдаланылмаған дәрілерді дұрыс жоймау. Көптеген адамдар дәрілерді 

дәретханаға немесе қоқысқа тастайды, бұл су жүйелерінің ластануына 

әкеледі.Бұл мәселені шешу үшін дәрілерді шамадан тыс тұтынуды азайту, ағын 

суларды тазарту жүйелерін жетілдіру, пайдаланылмаған дәрілерді кері 

қабылдау жүйелерін дамыту және халықтың хабардарлығын арттыру қажет. 

Қазіргі уақытта фармацевтикалық қалдықтарды басқарудың бірыңғай 

жаһандық стратегиясы толық қалыптаспағандықтан, бұл мәселе өзекті болып 

қала береді [6]. 

МАТЕРИАЛДАР МЕН ӘДІСТЕР 

Бұл жүргізілген жұмыстар 2016-2026 жылдар аралығында жарияланған 48 

мақаланың негізінде дайындалды. Мақалалар Scopus, Google Scholar, PubMed 

және ScienceDirect дерекқорларынан, сондай-ақ осы мақалалардың әдебиеттер 

тізімдерінен алынды. 

 

1-сурет. Әртүрлі дереккөздерден алынған мақалалар 

 

 

 
2- сурет. Фармацевтикалық препараттарды жою көрсеткіштері. 

 

2016-2026 жылдары аралығында фармацевтика саласында ғылыми 

мақалаларға талдау жүргізілді. Бұл талдаудың мақсаты – әртүрлі елдердегі 

тұрғындардың пайдаланылмаған немесе мерзімі өтіп кеткен фармацевтикалық 

препараттарды жою тәсілдерін анықтау болды. 

ЗЕРТТЕУ НӘТИЖЕЛЕРІ ЖӘНЕ ТАЛҚЫЛАУ 

Фармацевтикалық қалдықтарға мерзімі өткен және пайдаланылмаған 

дәрілік заттар жатады. Олардың пайда болуы емнің өзгеруі, жанама әсерлер, 

науқастың жазылуы немесе емді толық аяқтамаумен байланысты. Зерттеулер 

фармацевтикалық қалдықтар мәселесінің әлем бойынша кең таралғанын 

көрсетеді. АҚШ пен Еуропада дәрілерді жоюдың тиімді тәсілі ретінде арнайы 

кері қабылдау бағдарламалары қолданылады. Ал дамушы елдерде бұл жүйе 

толық дамымаған. Африка және Азия елдеріндегі зерттеулер халықтың көп 

бөлігі өзін жақсы сезінгеннен кейін емді ерте тоқтататынын және дәрілерді 

дұрыс пайдаланбайтынын анықтаған. Мысалы, Танзанияда респонденттердің 

82%-дан астамы емді мерзімінен бұрын тоқтатса, Индонезияда бұл көрсеткіш 

82–97% аралығында болған. Қазақстанда фармацевтикалық қалдықтарды 

басқару жүйесі әлі толық қалыптаспаған. Көпшілік пайдаланылмаған дәрілерді 

тұрмыстық қоқысқа тастайды немесе кәрізге төгеді. Кейбір қалаларда 

дәріханаларда арнайы жинау контейнерлері орнатылғанымен, бұл тәжірибе әлі 

кең таралмаған. Жалпы, фармацевтикалық сауаттылықтың төмендігі мен өзін-

өзі емдеудің кең таралуы дәрілерді дұрыс қолданбаудың негізгі себептері 

болып табылады. 

 

1-кесте. Пайдаланылмаған/мерзімі өткен дәрілерді жою тәсілдер 
№ Аймақ Ел/ Қала Зеррте

у 

жылы 

Зерттелген топ Дәрілерді жою 

тәсілдері (%) 

Дереккөз 

1 Африка Танзани

я 

(Мванза 

қ.) 

2015ж. 18 жастан 

жоғары 

тұрғындар 

Қоқысқа тастау -

59,1% 

Дәретхана/ракови

наға төгу -12,5% 

Отқа жағу -8,4% 

Басқасынаберу - 

17,9% 

mdpi.com 

2 Азия Малайзи

я 

(Селанго

р, 

Паханг) 

2011-

2019ж

ж.. 

Денсаулық 

орталықтарының 

пациенттері 

және халық 

Қоқысқа тастау – 

65-84% 

Дәретхана/ракови

наға төгу – 8- 20% 

Фармацияға 

қайтару -6- 28% 

mdpi.com 

3 Орталық 

Азия 

Қазақста

н 

(Алматы 

қ.) 

2021-

2023ж

ж. 

Қала 

тұрғындары 

(пилоттық жоба 

аясында) 

Арнайы экобоксқа 

тапсыру шектеулі 

ауқымда, 

көпшілігі  

тұрмыстық 

қоқысқа тастайды 

informburo.

kz 

4 Қытай  Вахан  2018ж Қарттар үйіндегі 

тұрғндар,студент

тер 

Қоқысқа тастау – 

80-94% 

Фармацияға 

қайтару -3-6% 

 

CrossRef 

PubMed 

5 Үндістан  Харьяна 2018-

2019ж

ж 

18-50 жастағы 

тұрғындар 

Қоқысқа тастау –

48-85% 

Дәретхана/ракови

наға төгу –22% 

CrossRef 

https://www.mdpi.com/1660-4601/19/23/15798#B57-ijerph-19-15798
https://www.mdpi.com/1660-4601/19/23/15798#B57-ijerph-19-15798
https://informburo.kz/
https://informburo.kz/

6 Индонез

ия 

Қаласы  2017-

2018ж

ж 

18 жастан асқан 

тұрғындар 

Қоқысқа тастау – 

29-82% 

Дәретхана/ракови

наға төгу –2-8% 

Фармацияға 

қайтару -10-15% 

CrossRef] 

PubMed 

 

Иорданияда жүргізілген зерттеуге сәйкес, респонденттердің пікірінше 

дәрілік қалдықтарды азайтудың ең тиімді жолдары: дәрілерді тек қажетті 

мөлшерде беру (42,4%), дәрілерді ұтымды тағайындау (35,4%) және 

тұтынушыларға дұрыс кеңес беру (33,5%) болып табылады[7]. 

Малайзиядағы зерттеу нәтижелері де осыған ұқсас: денсаулық сақтау 

мамандарының дұрыс нұсқаулық беруі (73,2%) және дәрілерді емдеу курсына 

жеткілікті мөлшерде тағайындау (26,7%) дәрілік ысырапты азайтуға мүмкіндік 

береді [8]. 

Қазақстан жағдайында да ұқсас мәселе байқалады, себебі дәрілердің бір 

бөлігі толық пайдаланылмай, үйде сақталып қалады және кейін жарамдылық 

мерзімі өткен соң жойылады. Бұл дәрілердің бақылаусыз қолданылу және 

дұрыс емес жою тәуекелін арттырады [9].Зерттеулер көрсеткендей, кейбір 

дәрілік заттар (диклофенак, карбамазепин, метопролол және т.б.) ағынды 

суларды тазарту кезінде толық жойылмай, қоршаған ортада сақталып қалады. 

Кей жағдайларда олардың концентрациясы тазартылған суда тіпті жоғарылауы 

мүмкін [10,11]. Мұндай қосылыстар экожүйелерде жиналып, уыттыКәріз 

жүйелері дамымаған аймақтарда мәселе одан әрі ушыға түседі, себебі 

фармацевтикалық заттар тікелей топырақ пен жерүсті және жерасты суларына 

түседі [12,13]. Қазақстанда бұл қауіп әсіресе ауылдық елді мекендер мен су 

тазарту инфрақұрылымы жеткіліксіз өңірлерге тән. Сонымен қатар, 

пайдаланылмаған дәрілердің тұрмыстық қалдықтармен бірге полигондарға 

түсуі де жер асты суларының ластануына әсер етуі мүмкін. 

Фармацевтикалық заттар өте төмен концентрацияда да биологиялық әсер 

көрсететіндіктен, су организмдеріне уытты ықпал етуі мүмкін. Мысалы, 

диклофенак балықтардың желбезек тіндеріне зақым келтіреді, ал кей дәрілер су 

организмдерінің физиологиялық қызметіне теріс әсер етеді [14,15]. Алайда 

көптеген фармацевтикалық заттардың экологиялық уыттылығы әлі толық 

зерттелмеген, себебі олардың басым бөлігінде толық экотоксикологиялық 

деректер жоқ [16]. әсер көрсетуі ықтимал. 

ҚОРЫТЫНДЫ 

Шолу нәтижелеріне сүйене отырып көптеген елдерде адамдар 

пайдаланылмаған және мерзімі өткен дәрілерді қоқысқа тастайды немесе 

кәрізге төгеді, бұл арнайы жинау жүйелері бар елдерде де кездеседі. Сондықтан 

дәрілердің қалдыққа айналу себептерін зерттеу және қосымша ғылыми 

жұмыстар жүргізу маңызды. Сонымен қатар, пайдаланылмаған дәрілерді 

міндетті түрде жинаудың жаһандық жүйесін дамыту, халықты дәрілік 

қалдықтардың экологияға зияны туралы ақпараттандыру және ағынды суларды 

тазартудың тиімді әдістерін жетілдіру қажет. 

Фармацевтические вещества, попадающие в воду, почву и живые 

организмы, являются одной из глобальных экологических проблем. Основные 

причины - широкое использование лекарств и их неправильная утилизация. 

Поэтому важно снижать чрезмерное потребление препаратов, развивать 

системы безопасного сбора и уничтожения просроченных лекарств, а также 

повышать экологическую грамотность населения.В исследовании был проведён 

анализ 48 научных статей за 2025-2026 годы. Результаты показали, что во 

многих странах люди выбрасывают лекарства вместе с бытовыми отходами 

или сливают их в канализацию, даже при наличии специальных программ 

возврата. Это свидетельствует о недостаточной эффективности 

существующих систем. Главными причинами проблемы являются низкая 

информированность населения и слабое развитие экологического образования, 

что требует усиления просветительской работы и совершенствования 

механизмов управления фармацевтическими отходами. 

 

Ключевые слова: фармацевтические отходы, экологическая 

персистентность, управление отходами, утилизация, загрязнение окружающей 

среды, экологическое просвещение. 

The presence of pharmaceutical substances in water, soil, and living organisms 

has become a major global environmental issue. This problem is mainly caused by 

the widespread use of medicines and their improper disposal. Therefore, reducing 

excessive drug consumption, improving safe collection and disposal systems for 

unused or expired medicines, and increasing public environmental awareness are 

essential.This study analyzed 48 scientific articles published between 2025 and 2026 

on pharmaceutical waste management systems in different countries. The review 

found that many people dispose of unused or expired medicines with household waste 

or by flushing them into sewage systems, even in countries with drug take-back 

programs. These findings show that existing systems are not sufficiently effective. 

Low public awareness and limited environmental education are key factors 

contributing to the problem, highlighting the need for better educational campaigns 

and improved waste management mechanisms. 

 

Keywords: pharmaceutical waste, environmental persistence, waste 

management, disposal, environmental pollution, environmental education. 

 

 


